
Xabier Pérez Igrexas, en calidade de Portavoz do Grupo Municipal do

Bloque Nacionalista Galego (BNG) no Concello de Vigo, ao abeiro do

estabelecido no Regulamento Organico do Pleno e da restante
normativa aplicabel, eleva ao Pleno da Corporacion para o seu debate

a seguinte

MOCION

PARA AMOSAR O REXEITAMENTO DO PLENO AO PROXECTO DE
CONSTRUCION DUNHA MACROFACTORIA DE PASTA DE CELULOSA
DE ALTRI EN PALAS DE REI

EXPOSICION DE MOTIVOS

1. A Xunta do PP e a empresa portuguesa Altri promoven a construcién dunha
macrofactoria de producién de pasta de celulosa no concello de Palas de Rei.
Este proxecto tramitouse con absoluta falta de transparencia e con enganos,
xa que durante mais de dous anos publicitouse unha factoria circular de fibras
téxtiles e finalmente séubose que o obxectivo principal serd a producion de

pasta de celulosa soluble, destinada preferentemente a exportacion.

2. Estamos diante dunha actividade industrial nin nada sostible nin moito
menos circular, que terd un fortisimos impactos no territorio, no ambiente, no
patrimonio cultural, nas actividades socioeconémicas, no rio Ulla, na ria de

Arousa e no modelo forestal:

-Tera un impacto territorial e paisaxistico enorme polas dimensions
xigantescas da factoria, que ten unha poligonal de 366 hectareas, que prevé
explanar, pavimentar e ocupar case un millon e medio de metros cadrados con
diversas instalacions industriais contaminantes e unha cheminea de 75 m de
altura, e que afectara directa e negativamente a numerosos concellos da
contorna, ademais de Palas: Agolada, Santiso, Melide... co impacto das

conduciéns de auga, accesos e liflas eléctricas

-Tera un impacto ambiental critico nunha zona que foi proposta para a
ampliacion da Rede Natura 2000 e que alberga habitats e especies de grande
valor ambiental e que estdn en risco de extincién. As emisidns de gases
contaminantes tamén tera unha incidencia prexudicial na saude, no uso
residencial e na calidade e aproveitamento dos solos nunha ampla zona

circundante.

-Terd un impacto fortisimo no ambito de proteccion do BIC Camino de

Santiago e noutros bens culturais da contorna.

-Prevé un consumo de grandes cantidades de auga procedentes do rio Ulla e o
vertido dun voluminoso caudal de augas sometidas a depuracion industrial
mais contaminantes, que incidiran negativamente na calidade das augas, na

biodiversidade e na produtividade tanto do rio Ulla como da ria de Arousa.

-Vai ter un impacto negativo nas actividades econdmicas e no emprego na
contorna, o que non compensa en absoluto os supostos beneficios da nova
actividade industrial. E tamén terd unha incidencia negativa na actividade

produtiva e polo tanto a economia da ria de Arousa.

-Condicionara de maneira decisiva a politica forestal, incrementando a
eucaliptizacion e afectando aos equilibrios, & biodiversidade e as cadeas de

valor da industria forestal galega.

3. A afeccidn deste proxecto vai mais ala dos concellos da contorna, do rio Ulla

e da ria de Arousa. E un proxecto que atenta contra os intereses xerais de

Galiza. Estamos diante dun exemplo de libro de industria de enclave e de
espolio colonial dos recursos naturais do noso pais, na repeticién do modelo de
implantacion da celulosa de ENCE na ria de Pontevedra: dispofiibilidade de solo
barato, disponibilidade de eucalipto a grande escala e a prezos baixos, primeira
transformacidén con escaso valor engadido, e destino principal & exportacién

sen peche de ciclos.

En realidade, a orixe e implantacion deste proxecto ten que ver coa moratoria
ao eucalipto en Portugal e ao interese da empresa promotora por dispofier de
grandes cantidades de madeira de eucalipto e entrar no lucrativo mercado da
producidn e comercializacion de pasta de celulosa destinada & producion de

fibras téxtiles.

4. Tanto a Xunta como a empresa actuaron de maneira escurantista e con
enganos, publicitando unha planta circular e de producion de fibras téxtiles
cando en realidade estamos diante dun macrocomplexo industrial equivalente

a unha planta clasica de producion de celulosa.

Polo que, a través desta mocion, o Bloque Nacionalista Galego propdén ao Pleno

a adopciéon dos seguintes

ACORDOS:

1. Manifestar o rexeitamento ao macrocomplexo industrial contaminante de
Altri porque supon a consolidacién dun modelo de dependencia e espolio,
o incremento do proceso eucaliptizador, e porque terd multiples
afeccidons negativas ao conxunto do noso Pais, as comarcas vecifias da

megafactoria, ao rio Ulla e a ria de Arousa.
2. Dirixirse & Xunta de Galiza para que se posicione en contra do proxecto

e impulse en colaboracion coas diferentes administraciéns e o tecido

socioecondmico a multifuncionalidade do monte, o desenvolvemento

autocentrado, sustentable e equilibrado das cadeas de valor da industria
forestal e a xeracion de emprego de calidade neste sector estratéxico da

economia galega.

3. Exixir ao Goberno galego a aprobaciéon dunha alternativa para a
dinamizacion socioecondmica da Ulloa, a Terra de Melide e o Alto Ulla, co
obxectivo de fomentar actividades sustentabeis que xeren emprego e
que fixen e atraian poboacién, asi como o desenvolvemento dun plan
para a mellora integral da calidade da auga e da biodiversidade da bacia
do rio Ulla e para a rexeneracidon e a reactivacion produtiva da ria de

Arousa.

Vigo, Galiza, 21 de maio de 2024.

Asdo.

)@@__’Pém

SR. ALCALDE-PRESIDENTE

CONCELLO DE VIGO

